
CAIB. V I . 

|H' F H A G sinn na bh' air hbvd na 
h-Eala Thuafchaich aim an droch car-
adh, ann an deireadh a choigeamh 

' oaibidoal, agus 's mitliich dhuiun ar 
cairdean fhaighinn as, ged nach 'eil a chuis 
coltnch a bhith ro shoirbh. Bha Aonghas Dorm 
na dheagh shnamhaichc, ach gcd a bba, cha 
deanadh snamh moran feum dha far an d' fbuair 
e e-fhein aig an am ud. Cha robh cuirahn' aige 
air ni o'n a bbual an long's a bhrist i na spealgan 
fodh 'n casan, gus an d' fhuair e c-fhein ann an 
sgor creige far an do dh' fhag an sruth e. Bruite, 
fann's mar a bha e, tharrninn e e-fhein suas gu 
mullach na creige, agus bha e gle thaingeil 'n uair 
a dh' aithnioh e nach robh cneamb briste na 
dochann mor sam bitb air a dheanamh air. An 
uair a fbuair e 'fhradharc shcall o mu 'n cuairt, 
agus le ioghnadh toilichtc chunnaic e sealladh gu 
math taitneach a thug togail dha 'chridhe. Bha 
e cuibhteas an ce6, a bha 'g iathadh gun lasach-
adh mu 'n ait anns na mhilleadh an long; ach air 
an taobh eile bha tir ghorm, bheannaichte, 's gun 
eadar e ' s i ach bagh beag a1''" «.. chuartachadh le 
creagan. Ged a bha coltas garbh air a chladach, 
thog cridhe Aonghais ris gu m6r, oir bha e toirt 
na chuimhne cladaichean tir an fhraoich. Bha 
preas is coille 6g gu leor ri fhaicinn air tir, 
agus bha faileadh cubhraidh iomadh flur b6idh-
eadh a failteachadh cuinneinean Aonghais, agus 
iomadh seorsa ceileiradh binn o e6in nach fhaca's 
nach cual' Aonghas riamh a leithid, a cur na 
chuimhne gun robh e da rireadh ann an saoghal 
ur. Ach ghrad smaoinfcich e air a chompanach, 
Calum, agus cha do ghabh e naire sam bith an 
uair a dh' fhairich e na deoir bhlatha 'sruthadh ri 
'ghruaidhean, oir bha urad graidh aig an dithis 
oganach so dha cheile's ged bu bhraithrean iad. 
" O," ars' esan ris fhein, " b' fhearr learn aon 
sealladh dheth fhaicinn be6, slan, na ged a 
gheibhian America as a ghrunnd !" Ach de bha 
sud. Shaoil leis gun cuaP e glaodh os cionn 
toirm aognaidh nan tonn a measg nan creag. 
Thionndaidh e, 'sa chluas ri claisneachd, 's gun e 
ach gann a tarruinn analach, 's chual' e rithist e. 
Thug e an sin an aire, air fosgladh do 'n smuid a 
bha 'g eiridh gun abhsadh an taobh a muigh 
dheth, do dhuine 's greim bais aig' air creig 
bhiorach, dhuibh mu choinneamh, mu fhichead 
slat uaithe. Chuir Aonghas lamh air gacb taobh 
dheth 'bheul, airson a ghuth a chaitheamh na 
b' fhaide, agus ghlaodh e ann am Beurla co bh' 
ann. Thainig a fhreagairt air ais ann an deagh 
Ghailig—"Tha mise, 's ann an ainm Dhe feuch 
an teid agad air mo shabhaladh, oir cha 'n urrainn 
mi greim a chumail moran na 's fhaide, ged a dh' 
fhag do ghuth agus fios gu bbeil thu sabhailte 
gu math na's treise mi." Bha Aonghas air a 
ghonadh, 's gun e faicinn d6igh air a charaid a 
shabhaladh, 's nach gleidheadh iasg a bheatha 
'san fhairge ghoilteach a bha ma chuairt air a 
chreig air an robh Calum. Ach cha deaii.idh 
seasamh far an robh e feurn. Leum e o chieig 

gu creig, sios taobh a bhaigh, feuch am faiceadh 
e ni sam bith leis an cuidichcadh e 'charaid, a 
bha air thuar a bheatha chall mu choinne'amh a 
shixilean. Chunnaic e tiurra pios air thoiseach 
air, mar a bha e dol air adhart—spruilleach de 
gach se&rsa 'bha mu 'n luing. Bha Aonghas an 
dochas gum faigheadh e reparian gu leor a measg 
na connalaich so ; ach, mo thruaighe, an uair a 
shaoil leis a bha e gus a bhi aca, dh' fhosgail 
bealacli air a bheulaobh anns an robh co-dhiu 
fichead troidh a leud. Bha chreag air gach taobh 
oho cas ri balla, agus astar mor os cionn an 
uisge. Bha an t-uisge 'ruifch anns an kite chumh-
arin so cho luath ri sruth muillinn. Ach cha 
robh so a dol a bheatadh fear a fhuair a bheath-
achadh air min choirce 's air bainne, agus gu 
h-araidh glaodh Chalum na 'chluasan. Shad e 
dheth 'aodach uachdair, 's thill e air ais mu 
fhichead slat, 's thainig e air adhart le roid thun 
a bheallaich, 's leum e thairis. Bhuail a shaiitean 
air a bhruaich, gun gbreim c6ir fhaotaiun. Shaoil 
leis gun robh a reis aig a ceann, air dha efhein 
fhaighinn a falbh an comhair a chuil, ach le 
spairn shin e lamhan, agus gu fortanach ghlac e 
spuir do 'n chreig's tharruinn e e-fhein suas gu 
sabhailte. Cha robh e air a mhealladh ; fhuair e 
de bhuill na thogradh e. Chunnaic o mar an 
ceudna gum faodadh e 'm beallach a sheachnadh 
le gabhail mu 'n cuairt a bhaigh, agus cha bu 
ruith ach leum gus an d' fhuair e e-fhein mu 
choinneamh Chaluim. "Beannachd leat, 'Aon­
ghais," ars' esan, "beannachd leat! Feumaidh mi 
mo ghreim a leigeil as; tha mo lamhan air am 
mothachadh a chall. Slan leat, a charaid ! Agus 
ma bhios e 'n dan dhut tir an fhraoich fhaicinn 
gu brath, cuimhnich gun taghail thu air mo 
mhathair bhochd, agus na di-chuimhnich Mairi 
Ailein; tha fios agad c'aito 'faigh thu iad le 
cheile. Agus innis do Mhairi gun robh mi dileas 
dhi daonnan, ged a dhealaich sinn ann an corr-
uich, le breugan luchd mi-ruin." 

"Tut, tut, a Chalum," ars' Aonghas, " co 's 
fhearr teanga na thu fhein airson rud a dheanamh 
ri Mairi? Agus bheir mise 'n aire gu 'm bi mi 
air an reiteach cuideachd. ITa geill fhathast, a 
Chalum ; cum greim's bidh tu sabhailte ann an 
coig mionaidean." Bha Aonghas air dul a chur 
air an rop, agus air dha sealladh math fhaighinn 
de Chalum, chunnaic e gur e 'chul a bha ris. 
Ghabh e cuimse mhath, 's air an treas iounsuidh 
chaidh am ball mu ghuaillibh Chalum. Bha 
Aonghas air a chlisgeadh, 's a chridhe na bheul, 
air eagal's gun ruitheadh am ball mu amhaich 
Chalum, ach gu miorbhuilteach theannaich e mu 
ghuaillibh direach an uair a bha e leigeil as a 
ghreim leis an darna laimh. Mar so fhuair 
Aonghas a charaid a inean a bhais's air a chreig 
lamh ris, leth bhathte's mar a bha e. Bha fios 
aige de bu choir dha 'dheanamh na leithid de 
chas, agus ann an uine gun a bhi fada bha e air a 
dheagh dhuaisneachadh airson a shaoithreach, le 
Calum fhaicinn na sheasamh gun chuideachadh, 
lamh ris. B 'e cheud ghniomh a rinn na h-bgan-
aich, an gluin a lubadh, agus taing a thoivt do 
Dhia, a shabhail iad cho miorbhuil teach a measg 
na bh' air b6rd. Dh' fhag iad na crcagan ( !s 
cinntoach gun abair leughadair air choireiginn, 

gum bu nebnach nach tug iad .leoth' iad) agus 
chaidh iad gu tir fo dhubhar nan craobh, oir bha 
iad air an claoidh gu m6r, 's cha b' ioghnadh. 
Bu thaingeil a Ieig iad an taobh ris an talamh 
bheannaichte. "C'ai t 'a ir an t-saoghal a bheil 
thu smaointean a bheil sinn?" arsa Calum, 's e 
togail a chinn. 

" Tha mi cinnteach gu 'm bheil sinn an ait-
eiginn an ceann a tuath America," ars' Aonghas. 
"Agus seall, a Chalum, an sgurra m6r, dubh a 
tha muigh an sud: cha rachainn an urras nach e 
'n Worth Pole a th' aim ! " 

" Ma 's e," arsa Calum", " ' s garbh an fhailte 
'chuir e fhein's a chladaichean oirnn gu dearbh. 
Tha mi-fhin a faireachdainn mar a shaoileas mi 
bha Ionah, an uair a dh' fhag a mhuc-mhar' air 
an traigh e." 

" Bidh sinn be6 'an dochas co-dhiu," ars' Aon­
ghas, " gum bheil laithean soilleir a feitheamh 
oirnn fhathast a chuireas so as ar cuimhne." 

" Cha chum dochas fada beo sinn," arsa Calum. 
" Tha mi 'smaointean gu bheil an sal fhein na's 
tabliachdaiche air an stamaig, ged nach d' thainig 
e riumsa ro mhath. B' fhearr leam fhin bonnach 
math eorna an ceart uair, na na bha de dhochas 
riamh aig Alasdair M6r." 

Dh'fhag Aonghas a charaid a caoidh a'bhoimaich 
e6rna, ag radii ris gun r ? b h . f 'n d6chas gum 
faigheadh e biadh gu leor a measg na chaith an 
sruth air tir dheth na bh' air an luing, agus 
ghabh e sios an cladach. Cha robh 'n teas cho 
m6r a nis, 's bha na h-e6in air togail a mach, a 
seinn le caithream a measg nan craobh—a ghrian 
a dearrsadh gu seimh os a chionn—samhchair a 
fiaghladh air gach taobh, ach monamhur is 
gluasad nan tonn a measg nan creag, a bha ann 
an doigh a fagail na samhchair na bu thruime, 
los gur gann nach robh Aonghas a toirt air fhe'in 
a chreidsinn gur h-e bruadar a bh' ann 's a h-uile 
rud a bh' ann. Mu 'n do rainig e 'cheann-uidhe 
chunnaic e grunnan eoin ag itealaich's a sgriach* 
ail pios air thoisich air. Choisich e gu math, 's 
rainig e 'n t-aite. Bha ann an sin an t-Eirionn-
ach beag, bochd a cheangail iad 'n uair a chaill e 
reusan, 's e fhathast ceangailte ris an t-sli'iifc, ach 
bha e gun deo. Thuirfc Aonghas ris fhem nach 
fhagadh e 'n sud e co-dhiu, aig fiadh-bheathaich-
can 's aig eoin. Thog e leis e suas pios o'n 
chladach, agus an sin fhuair e b6rd cruaiuh geur, 
's le dichioll agus uine rinn e sloe anns na dh' 
adhlaic e e mar a b' fhearr a dh' fhaodadh e, a 
carnadh chlach mu 'n cuairt airson biastan na 
coille a chumail o Bharney bochd. So seachad, 
le cridhe trom thug e aghaidh air a glmothuch a 
thug an rathad e. Fhuair e 'n uine ghearr biadh 
is deoch gu leor, briosgaidean, is caise, 's gnoth-
uichean math eile ris an deanadh cailachd duine 
sam bith toileachadh. Thog e leis eallach math, 
a toirt aotromachadh air mar a bha e dol air 
adhart, 's ga thasgadh ann an aite 'b' fhearr a 
ghleidheadh e. Bha e smaointean gun cuireadh 
pairt dheth so am bonnach eorna a cuimhne 
Chalum. Le ceum aotrom cha robh e fada a 
ruighinn an aito na dh' fhag e 'charaid. Ach an 
creideadh e'shuilean—shuath e iad uair is uair, is 
sheall e rithist—ach cha robh sealladh air Calum! 

(JRi leantuinn.) 

Sgeulaclidan Arabianach. 

CODADAD AGUS A BHRA1THREAN. 

CAIB. I I 

TH U G a' chomhairle so toileachadh mor do 
mhic an righ. Chaidh iad far an robh 

Codadad agus dh' iarr iad cead air a dhol do 'n 
bheinn sheilg, agus gheall iad, nam faigheadh iad 
cead, gu 'n tilleadh iad an latha sin fhein. Thug 
Codadad cead dhaibh 's gun duil sam bith aige 
gu 'n robh dad cearr fa near dhaibh. Dh' fhalbh 
iad, ach cha do thill iad an latha sin idir. 

An uair a bha iad air falbh tri latha, dh' fheor-
aich an righ de Chodadad c'ait' an robh iad, o'n a 
bha uine o nach fhac' e iad. 

An uair a rinn Cocladad umhlachd do 'n righ, 
thuirt e "Mo thighearna, chaidh iad do 'n bheinn 
sheilg o chionn tri latha, ach gheall iad gu 'n till­
eadh iad roimhe so." 

Chuir so dragh mor air an righ, agus an uair a 
chunnaic e nach do thill iad an ceann a' cheath-
ramh latha, dh' fhas e ro dhraghail 'na inntinn 
buileach glan. Mu dheireadh thuirt e, agus e 
ann am feirg, ri Codadad, " A choigrich gun tur, 
c'ar son a leig thu le mo chuid mhac-sa dol air 
falbh do 'n bheinn sheilg gun thu fhein a dh' 
fhalbh comhladh riutha? An ann mar so a tha 
thu 'cur an gniomh an dleasdanais chudthromaich 
a dh' earb mise riut? Bi falbh air an toir anns a' 
mhionaid, agus thoir do m' ionnsuidh-sa iad, ar 
neo cha bhi 'n tuilleadh saoghail agad." 

Chuir na briathran so eagal gu leor air Codad­
ad. Gun dail sam bith chuir e e-fhein fo 'arm-
aibh, agus dh' fhalbh e 'mach as a' bhaile. Agus, 
mar gu 'm biodh ciobair a bhiodh an deigh a 
threud a chall, bha e 'sireadh a bhraithrean air 
feadh na duthchadh gu leir, agus a' feorach anns 
gach baile am facas iad, no, an cualas guth no 
iomradh mu 'n deidhinn. Agus an uair a dh' 
fhairtlich air forofhais fhaotainn orra, chaidh e gu 
tuirse 's gu bron air an son. "Ochan ! mo 
bhraithrean," ars' esan, "ciod a dh' eirich dhuibh? 
An do thuit sibh ann an lamhan bhur naimhdean? 
An d' thainig mise do luchairt Harrain gus a 
bhith 'nam mhathair-aobhair air a leithid debhron 
agus de dh' iomaguin a thoirt do 'n righ?'' Bha 
doilghios ro mhor air a chimin gu 'n d' thug e cead 
do na prionnsachan a dhol do 'n bheinn sheilg, 
agus nach d' fhalbh e fhein comhladh riutha. 

An uair a thug e iomadh lath' air an iarraidh, 
thainig e gu comlmard a bha anabarrach farsuinn. 
Ann am meadhain a' chomhnaird bha caisteal 
mor a bha air a thogail de mbarmor dubh. 
Chaidh e dluth do 'n chaisteal so, agus thug e an 
aire gu 'n robh boirionuach cho briagha's a chun­
naic e riamh 'na seasamh aig aon de na h-uinneag-
an. Cha robh i ann an eideadh riomhach, agus 
cha mho a bha seudan oirre. Bha a fait sgaoilte 
sios m' a guaillean, bha h-aodach air a shracadh, 
agus bha coltas na trioblaid agus a' bhroin air a 
gnuis. Cho luath's a thug i an aire do Chodadad, 
agus a shaoil i gu 'n robh e cho dluth dhi 's gu '11 
cluinneadh e i, labhair i ris, ag radii: " A dlmin' 
oig, bi grad fhalbh o 'n aite sgriosail so, ar neo 
tuitidh tu gun dail ann an lamhan na h-uile-bheist 
a tha 'na chomhnuidh arms a' chaisteal so. Is e 
duine dubh a th' aim a tha 'g itheadh nan daoine. 
Tha e 'deanamh greim air a h-uile duine a gheibh e 
air a' chomhnard so, agus 'g an cur ann am priosan 
far am bi iad air an gleidheadh gus an ith e iad." 

" A bhaintighearna," fhreagair Codadad, "innis 
dhomh co thu, agus na biodh curam ort mu 
dheidhinn ni sam bith eile." 

"Is boirioimach og mi a bhuineas do Chairo, 
agus a thainig o dhaoine a tha ann an inbh' aird," 
ars' ise. "Bha mi 'dol seachad air a' chaisteal so 

an de, air mo thurus gu ruige Bagdad, agus 
choinnich an duine dubh rium. Mharbh e mo 
sheirbhisich uile; agus dhruid e staigh anns a' 
chaisteal so mi. Mur biodh again ri choinneach-
adh ach am bas, cha bhithinn a' gearain. Ach 
gus an tuilleadh a chur ri mo thruaighe tha 'n 
duine a' feuchainn ri impidh a chur orm gaol a 
thoirt dha, agus mur aidich mi anns a' mhadainn a 
maireach gu 'm bheil gaol again air, ni e foirneart 
orm gun teagarnh sam bith. Aon uair eile, tha 
mi 'guidhe ort thu fhein a thoirt as. Tillidh an 
duine dubh ann an nine ghoirid. Chaidh e feuch 
an glacadh o luchd-turuis a chunnaic e air a' 
chomhnard. Na bi cur seachad na h-uine; cha 'n 
'eil fhios agam an teid agad air thu fhein a tboirt 
as le teicheadh cho luath's is urrainn duit." 

Mu 'n gann a thuirt i so, thainig an duine dubh 
ann an sealladh. Bha e 'na dhuine auabarrach 
mor, agus bha coltas ro oillteil air. Bha e mar-
cachd air each mor, meanmneach, agus bha claidh-
eamh 'na dhorn a bha cho mor's cho trom's nach 
b' urrainn duine sam bith oibreachadh ach e fhein 
An uair a chunnaic Codadad e, ghabh e uamhas 
roimhe leis cho mor's cho ard's a bha e. Thog 
e a shuilean gu neamh, agus gh.uidh e air Dia 
cuideachadh a thoirt dha. Tharruinn e an claidh-
eamh as an truaill, agus dh' fheith e gus an d' 
thainig an duine dubh far an robh e. 

Bha 'n duine dubh ag ainharc air Codadad le 
suarachas, agus ghlaodh e ris geilleadh anns a' 
mhionaid. Ach leig Codadad ris dha nach geill­
eadh e ' s e boo; oir ghrad tharruinn e dluth, agus 
ghearr e a' ghluin aige gu olc- An uair a dh' 
fhairich an duine dubh e fhein air a lot, leig e 
glaodh eagalach as a chluinntedh fad is farsuinn. 
Dh' at e le corruich uamhasaich, agus an uair a 
tharruinn e 'n claidheamh, agus a dh' eirich e air 
a chorra-biod anns na stiorrapan, thug c ruathar 
uamhasach gus Codadad a ghrad spadadh. Nan 
d' amais e air buille a thoirt do Chodadad, bha e 
air a sgoltadh o mhullach a chinn gu 'mhasan. 
Ach le 'toirt air an each leum a thoirt air a thar-
suinn, sheachainn Codadad a' bhuille; ach mu 'n 
do tharr esan an ath bhuille a thabhairt, fhuair 
Codadad cothrom air buille a thoirt dha air an 
laimh dheis leis an do ghearr e dheth a lamh. 
Thuit an lamh agus an claidheamh mor gu lar, 
agus ann an tiotadh thuit an duine dubh bhar 
muin an eich, agus chaidh an talamh air chrith. 
Ghrad thainig Codadad air lar, agus ghearr e an 
ceann bhar an duine dhuibh. 

Bha 'bhean-uasal ag amharc air a' chomhrag a 
bha eadar na fir, agus bha i gu durachdach a' 
guidhe air Dir gu 'n tugadh e buaidb do 'n 
phrionns' og, agus an uair a chunnaic i an duine 
dubh air a leagadli gu lar, rinn i iolach aoibhneis, 
agus thuirt i ri Codadad, " A phrionnsa (oir tha 
'bhuaidh-lathrach a fhuair thu anns a' chath 
chunnartach, agus mar an ceudna do chruth 
agus do choltas a' toirt orm a chreidsinn 
nach e duine cumanta a th' annad,) cuir crioch 
air an obair air an do thoisich thu. Tha iuch-
raichean a' chaisteal aig an duine dhubh. Thoir 
uaithe iad, agus leig mise as a' phriosan." Rann-
saich Codadad pocaidean an duine dhuibh, agus 
fhuair e na h-iucbraichean aunta. 

Dh' fhosgaii e a' cheud dorus, agus chaidh e 
steach do chuirt far an do thachair a' bhean-uasal 
ris, agus i 'tighinn 'na choinneamh. Bha i air 
i-fhein a thilgeadh air an lar aig a chasan mar 
chomharradh air a taingealachd dha mur b' e 
nach leigeadh e leatha. Mhol i e mar dhuine 
treun a rinn gniomh ro ghaisgeil. B' e a beacbd 
nach robh duine air an t-saoghal cho treun ris. 
Thug e taing dhi air son na deadh bharail a bh' 
aice air; agus 'na shealladh, bha i moran na bu 
mhaisiche an uair a bha i dluth dha na an uair a 

bha i astar uaithe. Cha 'n urrainnear a radii co 
dhiubh a bha ise na b' aoibhniche a chionn gjj 'n 
cl' fhuair i saorsa as a chunnart anns an robh i, 
na bha esan a chionn gu 'u deachatdh aige air a 
leithid de mhnaoi-uasail mhaisich, mhoralaich a 
shaoradh as a' chunnart anns an robh i. 

Am feadh's a bha iad a' comhradh, chual' iad 
glaodhaich agus osnaich ro chianail. "Ciod e sid 
tha mi 'cluinntinn ?" arsa Codadad. "Co as a tha 
na gearaineau truagh' ud' a tha cur gaoir 'nam 
chluasan a' tighinn ?" 

"Mo thighearna," ars' a' bhean-uasal, agus i 
'comharrachadh am mach dorus beag a bha air a' 
chuirt, "tha iad a' tighinn as a' sid. Tha mise 
gun fhios agam co lion creutair truagh a thuit 
gu mi-fhortanach ann an lamhan an duine dhuibh. 
Tha iad uile ceangailte ann an slabhruidhean, 
agus bha 'n uile-bheist ud ag itheadh fear 
dhiubh a h-uile latha." 

Fhreagair Codadad, agus thuirt o, "Is moir m' 
aoibhneas gu 'm bheil mi nis a' tuigsinn gu 'n toir 
a' bhuaidh a fhuair mi air an duine dhubh saorsa 
o 'n bhas do na creutairean truagha so. Tiugainn 
comhladh rium, a bhaintighearna, a chum g u ' m 
bi do roinn agad dhe 'n toileachadh a th' ann a 
bhith 'toirt saorsa do chreutairean truagha. Faod-
aidh tu a thuigsinn o do shuidheachadh fhein gu 
'n toir sinn toileachadh mor dhaibh." 

An uair a thuirt e so, chaidh iad a dh' ionns-
uidh dorus a' phriosain, agus mar bu dluithe a 
bha iad a' tarruinn dha is ann a b' fhearr a bha 
iad a' cluinntinn gearain nam priosanach. Bha 
truas mor aig Codadad riutha, agus o 'n a bha 
cabhag air gus an cuiieadh e crioch air an triob-
laidean, ghrad stob e te dhe na h-iuchraiehean 
ami an toil na glaise. Cha b' e an iuchair cheart 
a chuir e ann an toiseach, agus air an aobhar sin 
chuir e te eile aim. Chuir fuaim nan iuchraich-
ean an tuilleadh broin air na creutairean truagha 
a bha 'n sas. Shaoil leotha gur e an duine dubh 
a bh' ann a' dol uca le biadh, agus a thoirt aon 
dinbh air falbh gus itheadh. Thug so orra gu 'n 
robh iad a' deauamh barrachd mor de ghlaodhaich 
's de dh' osnaich. Shaoileadh duine gur ann a 
cridhe na talmhainn a bha 'chaoidh agus am bron 
a' tighinn. 

(Hi leantuinn.) 

Ciana 'Ic Leoid agus Claim 'Ic 
Cumhail. 

LE CALUM MAC LEOID. 

* T ^ H A sinn a foghlum bho luchd-seanachais gu 
robh Clann 'ic Leoid nan uachdaranan air 

Leodhas o chionn coig ciad bliadhna agus is ioma 
chomhstrith ghuiueach bha eadar iad fein agus na 
clannaibh eile a bha gabhail tamhachd 'san Eilean 
aig an am ud. Cha 'n urrainn gun ar aire bhi 
air a tarraing dh' ionnsuidh na nithibh so 'nuair 
bhitheas iad air an aithris dhuinn le cloiginn 
Hath agus ciabhaibh tana. Tha aon sgeul iongan-
tach air innseadh dhuinn mu thimchioll na comh-
laichean eagalach a bha eadar iad fein agus Clann 
'ic Cumhail a bha c6mhnuidh ann 'sa chearnadh 
sin de 'n Eilean ris an abrar Uig. Bha aon de 
cheann-feadhna Chlann 'ic Leoid a comhnuidh 
ann an eilean beag air taobh an iar Leodhais ris 
an goireadh iad Pabaibh. Cha robh neach air 
bith a' tainhachd 'san eilean so ach e-fein agus a 
bhean agus a theaghlach. Bhitheadh e tighinn 
'n ceann aman araidh a thogail a mhal o'n tuath 
aige. Thainig e uaireigin an nail, e fhein agus a 
bhean, a chailleach a b' fhuathach leis an tuath, 
ann a scratha bheag eathar a bh'aige, agus bha an 
sluagh a' tional thuigo leis a mhal—erodh, caoraich 
agus gran—agus is ioma duine dh' fhyg e fein gle 

ghann do storas air a shonsa, agus a thuille air a 
sin a dh' fhairich am biochan gle mhi-bhlasta ri 
61 an deis dhasan a spruileadh. Air an latha 
mu 'n robh sinn a bruidhinn bha bantrach bhochd 
a measg na cuideachd aig nach robh ni air bith a 
bheireadh i dha ach aon bho. Bha i ri caoineadh 
gu cianail 'nuair thug e uaipe i. Chunnaic fear-
eigin a bhuineadh do 'n bhantraich an diol a bha 
am bodach a deanamh oirre, agus rug e air an eist 
a bha cumail na ba agus tharraing e i agus chuir 
e tri fiaclan as a bhodach ma thota thoiseach 'n 
eathar. Chaidh a phlasd sios agus chaidh an 
t-srathair suas, agus cha b' fhada gus an rinn 
Sean Thormoid mar theireadh iad ris, airPabaidh. 
Bha triuir mhac aig Sean Thormoid, agus bha iad 
air an am ag iarraidh coin, agus 'nuair thainig iad 
dhachaidh am beul na h-oidhche gu leibideach, de 
cheud rud a chuir a chailleach air a bhord ach fiac­
lan a fir. Dh' innis i a h-uile facal dlioibh, agus 
ma dh' innis, gu tir mor gun chum na seoid, a thoirt 
a steach na torachd air Clann 'ic Cumhail. Cha 
robh iad fada air falbh 'nuair chual an Sean Leod-
ach na garbh-chrachan. "Tha fuil ma fhiaclan 
mo chuid chulain," ars' ise. "Is dubh bhitheas 
sin dutsa fhathasd a dhroch bhean," ars' esan. 
Mar is minic a thachair anns na linnibh dorcha 
ud, bha suipear chorrach aig Clann 'ic Cumhail an 
oidhche ud. Chaidh Clarin 'ic Leoid bho thigh 
gu tigh, a marbhadh a h-uile neach a gheibheadh 
iad, gus mu dheireadh nach do dh' fhag iad duine 
beo ach aon ghille beag a dh'fhag iad leth mharbh, 
agus is e 'n aobhar a leanas bu choireach gun dh' 
fhag iad e fhein :—Air an oidhche fhuilteach bh' 
ann so chaidh iad steach do thigh, agus cha robh 
neach stigh ach aon bhrogach beag 'sa leine agus 
e ri spiolladh cnaimh feola; thoisich iad ri magadh 
air, ach ged bha fiaclan a ghille ni b' fhaide na 
fheusag aig an am so fhuair iad a mach mu dheir­
eadh gu robh an sean-fhacal firinneach a thuirt: 
"Da rud nach coir dhuit taire dheanamh orra, bal-
ach piollach agus loth pheallach," " A bheil eagal 
ort gu marbh sin thu?" arsa fear aca ris. "Fuir-
ibh gu spiol mi 'n cnaimh," ars' esan. "Ged tha 
so mi-choltach cha 'n eil fios nach toir e steach an 
t5rachd fhathasd." "Bithidh i fada gu'n toirt a 
steach," arsa fear eile agus e a' satail a bhrogaich 
thairis air an tallan a bha air taobh shios an teine, 
asus thug iad na buinn. 

Chuala seanair a ghille, Pionnladh Ciar Macris-
nidh a bh' ann a Mealstadh, mar theireadh iad ris, 
gu robh e air fas gle thapaidh, agus bha 
shuil ris an torachd a thoirt a steach air Clann 'ic 
Leoid. Cha robh e fada 'm Mealstadh 'nuair 
chual Clann Sean Thormoid mu thiomchioll. Bha 
iad gu math trie a tighinn ga iarraidh Iain gu dol a 
shealg do 'n bheinn maille riutha, ach bha fios aig 
asheanair gle mhath c'arson a bha iad 'g a iarraidh 
agus air an aobhar sin chum e uapa e cho fada 
'sa b ' urrainn e. Mu dheireadh thug e dhoibh e 
fo ghealtanas nach doirteadh iad fhuil. Chuir iad 
rompa nach doirteadh iad i, ged bu mhiann 
leo gu reodhadh i. Bha lad aon latha a muigh a 
sealg agus thainig cur agus cathadh uamhasach 
orra. Cha deanadh e math aghaidh a chuir air 
an dachaidh, agus is e rud, a rinn iad, chaidh iad a' 
ghabhail tamh na h-oidhche ann am bothan 
beag a measg nam beann, air an robh Both-ladh 
mar ainm aca. 

Chaidh an t-sithean a bhruich agus an t-suip-
ear a ghabhail; ach 'n aite cloit de 'n fheoil 'se 
fhuair Iain a thilgeal a mach measg nan con thun 
an doruis chum gu ragaist e. Gu dearbh 'se leab-
aidh gle mhi-chomhartail a bh' aige 'n oidhche ud, 
ach luidh na coin tiomchioll air agus rinn iad rud-
eigin a' bhlathas dha. Thainig guth do sheanair 
Iain an oidhche so 'na chadal ag radh : "Eirich 
agus d' ogha measg nan con air Both-ladh." Cha 

do smuainch Fionladh nach e bruadar a chunnaig 
e agus chadail e. 

Thainig an guth a rithis, a labhairt nam briath-
raibh ceudna, ach bha blathas na leapa ro mhilis 
le Macrisnidh an coimeas ris a chrannadh 'bha 
muigh, air son a fagail. Thainig an guth an treas 
uair agus is ann an uair sin thuig Macrisnidh mar 
bha. Dh' eirich e gu h-aithghear agus rinn a lan 
cnagan de bhainne teth, agus thog e fein agus 
dithis eile orra ri monadh, agus is ioma turas bha 
an casan os an cionn mu'n do rainig iad an ceann-
uidhe. Dh' fhag Macrisnidh an dithis eile fada 
bho 'n Bhoth agus chaidh e fhein gu bog, balbh, 
air adhart. Fhuair e Clann 'ic Leoid nan 
cadal 'agus Iain Ruadh leth mharbh measg nan 
coin. Thug e steallag dha de'n bhainne bh' aige 
'sa chnagan agus thog e air a mhuin e. Ghabh e 
air falbh o'n Bhoth an comhair a chuil, ged nach 
robh e furasda, chum an car a thoirt air Clann 'ic 
Leoid. Rainig iad an tigh sabhailt leis a ghille 
mu 'u d' ghlas an latha. 'Nuair dhuisg Clann 'ic 
Leoid cha robh fios aca air an t-saoghal de bu 
chiall do an dithis a thainig thun a Bhoth agus 
nach robh duine idir ri fhaotain agus cha mhotha 
bha lorg duine falbh uaithe. Thainig iad dhachaidh 
agus bha iad ti feuchainn air a h-uile cor fhaidhinn 
a mach de mar dh' eirich do lain Ruadh; ach cha 
robh e cho furasda dhoibh a dhol ann am munichil 
Mhicrisnidh agus bha suil aca. Chum nach faigh­
eadh iad greim tuille air Iain rinn a sheanar tigh 
fo thalamh dha, agus a h-uile uair a thigeadh Sean 
Thormod agus a chuid mac thun an tigh rachadh 
Iain do 'n tigh fo thalamh. Cha robh e faighinn 
so gle thearuinte, agus is e rud a rinn e chaidh e 
do 'n Eilean Sgiathanach, far nach bitheadh fios 
aig neach air bith co e. Bhitheadh e 'n drasda 
agus a rithisd a tighinn a choimhead air a sheanair. 
Agus uair de na uairean mar bha o gabhail seachad 
aig bonn na beinne mor sin tha 'n Leodhas ris an 
can iad Mialis-mhal, thachair maighdeau mhais-
each air agus rinn e am posadh h-Iortach rithe. 
Fada 'n deis dha tilleadh air ais do 'n Eilean 
Sgiathanach rugadh mac dha. Chualadh Claim 
'ic Leoid gu robh e 'san Eilean Sgiathanach, agus 
is e rinn Sean Thormoid, chuir e 'dha chomhal do 
'n eilean sin dh' fheuchainn an tachradh iad ris 
chum gu 'n toireadh iad ionnsuidh air, mur geall-
adh e gu 'n tigeadh e Leodhas gu aghaidh cath. 
Cha dh' fhag iad cul no cial gun ransachadh anns 
a saoladh iad am bitheadh Iain Ruadh ; mu dheir-
eadh astar math bho Chaisteal Dhunbheagan, 
thachair duine mor ruadh riu agus a bhrogan air 
a ghualainn. Dh' fheoraich iad dheth co as thug 
e a choiseachd. Thubhairt esan gu 'n thug a 
Leodhas agus gu robh e airson a toirt ann a rithisd. 
Thuig iad gu 'r e Iain Ruaidh Mac Cumhail a bh' 
ann, agus dh'innis iad dha fath an turais. Fhreag­
air esan gu robh e air an t-slighe 'Leodhas agus 
nach b' fhada gus na faigheadh Mac Leoid comh-
ail nach bitheadh e buidheach oirre. Rainig an 
laoch Leodhas agus 'nuair bha e fianuis tigh shean­
air co thachair air ach a mhaighdean a rug am 
mac dha, agus i ri caoineadh. Dh' fheoraich e 
dhith ciod bha cur oirre. Dh' innis i dha gu 
robh Clann 'ic Leoid a tighinn an diugh a mharbh-
adh a mic. "Cait a' bheil athair," ars' esan, " 's 
gu bheil e leigeal a leithid sin air adhart?" "Cha 
'n 'eil dad a bheachd agamsa air athair," ars' ise, 
"ach gu robh iaradh 'san mhaoil aige." "Tha sin 
agam fein" ars' esan's e sgrogadh a churrachd. 
"Agus cha 'n fhaigh Clann 'ic Leoid do mhac an 
diugh." 'Nuair rainig e an tigh anns an robh an 
leanabh dh' fholaich se e fein air cul an tallain 
agus 'nuair thainig Claim Shean Thormoid a steach 
leig e na h-achanaichean a b' eagalaich 'g radh : 
-"Mac a tha stigh cha d' thoid a mach beo." Ghabh 
Clann Shean Thormoid cor 's eagal am beatha 

agus 'gheall iad gu 'n deanadh iad rud sam bith 
na leigeadh e am beatha leo. Rinn e so fo 'gheal­
tanas gu 'm bitheadh 'n athair, Sean Thormoid 
aca maireach fa chomhail an t-seipeal ann am 
Baile-na-Cille. Air an la-iar-na-maireach thainig 
Clann Shean Thormoid le'n athair, o'n bha fios 
aca gle mhath de dheireadh dhoibh mur deanadh 
iad sin, agus shu: Ih iad air cnoc fa chomhair a 
chlaidh. Cha ro'>h iad fada 'n so nuair chunnaic 
iad an duine toii Leal sin a tighinn nuas am Mach-
air Iarach, far a 1 robh a chomhra fhuilteach ead­
ar Fionn agus an Cuiteach 'nuair bha an Fheinn 
air chuairt anr. a Leodhas, agus e ri spadadh a 
chinu o na h-ulie sithean a thigeadh 'na rathad, a 
smuaineachad':, faodaidh o bhi, gur ann mar sud 
a dheanadh e air Clann 'ic Leoid. Bha an Sean 
Loodach gab':ail ealadh ris so, agus thuirt e ri 
mhic : "Ma tha duine beo de Chlann 'ic Cumhail 
bh' air an C'irip 'se sid fear dhiubh, ach ma 'se, 
'nuair thig o thun na faolach sgrogaidh e ad agus 
leumaidh e an faodhail chasa-tiorma. Mar 
thuirt am bodach, b' fhior. "Tha mo chreachsa 
deanta," ars' Sean Thormod agus e ri deanamh air 
an t-seipeal, ach 'nuair rainig e an dorus, se freag-
airt a fhuair e o'n dorsair: "Ge b'e do 'n tug thu 
do mhil samhraidh thoireadh e tigh geamhraidh 
dhuit;" agus mharbh Iain Ruadh e air a bhad sin. 
'Nuair chunnaig Claim Shean Thormoid mar a 
thachair rinn iad air falbh, ach ma rinn, rinn Iain 
Ruadh nan deigh. Sgith agus mar bha e cha b' 
fhada gus an d' fhuair o faire air fear aca agus 
tharraing e 'bhogha. Mharbh e fear aca air an 
robh Raoghal, air. a bhad ud, agus 'se Gleann 
Raoghail th' air o'n uair sin. Chunnaic e 'n ath 
fhear dhiubh ann a gleann agus chuir e 'n t-saigh-
ead aim, agus se Gleann Thorcuill th' aii an aite 
o'n uair sin. Gu leibideach cha robh saighead 
tuille aige, ach dh' fhalbh e 'na dheann 'dtearg 'n 
deigh an treas fir, a ghabh air an t-sriamh roimhe 
do Phabaidh. Ghabh Iain Ruadh. na dheigh 
agus rug e air. Thug e gur tir e agus mharbh se 
e air traigh th' ami a Mhaltos, air am'beil Traigh 
Allain mar ainm na dheighsan. 

Smuainich e nis, seach gu robh an t-sithean air 
a spar, gu robh e iomchaidh dha dol a Phabaidh a' 
sgrios na bha ann. Thog e fein agus buidheann 
bheag eile orra null. Nuair chuimaic a chailleach 
mhor iad, bha duil aice gu robh an luch fo spoig 
aice, agus is ann a dh' fhiadhaich i gu biadh iad 
chum gu faigheadh i air an cumail gus 'n tigeadh 
each, na beachd fhein. Chruinnich Iain Ruadh 
agus a chuid dhaoine a h-uile creutair beo bh' ann 
am Pabaidh agus chuir iad leis na creagan iad. 
Nuair chunnaic a chailleach- so bhuail i air 
eigheach— 

" A bhiasd, ged rinn thu orm na rinn thu, fag 
Blairean Mor air son bainne do 'n bhodach." Is 
beag bha dh' fhios aice gu robh e sinte sa chille. 
Se freagairt a thug Iain Ruadh dith: "Tha faobhar 
a chlaidheamh ro mhath air do shon, ach cha bhi 
sinn cho cruaidh ort." Rug e oirre agus ghearr e 
a cuid aodaich dhith mu bhraighe mhais agus leig 
e air falbh mar sin i. 

Cha robh duine a nis beo 'Chlann Shean Thor­
moid, ach chual Iain gu robh tailear a bhuineadh 
dhaibh an Steornabhagh, agus rinn Iain air falbh 
chum gu faigheadh e greim air. Chual an taillear 
gu robh e tighinn, agus 'nuair thainig Iain cho 
dlu air agus nach robh dol as aige, ghabh Iain 
timchioll ceann a bhaigh agus choinnich se e air 
taobh eile an locha agus chroch e an taillear 
bochd air Cnoc na Croich. Thill Iain Ruadh 
dhachaidh agus bha an uachdaranachd aige fhein 
fhad's bu bhe6 e.—Highland News. 

Mar a chaitheas duine a bheatha, bheir e 
breith air a cnoimhearsnach. 

Cuirear am paipear gu hiolid-gabhail aim an 
Breatunn, an New Zealand, 's an duthchannan 
cein eile air son 1-52 neo 6s. 3d. 'sa bhliadhna. 
Tha 'phris ri bhi air a phaigheadh toisoach na 
bliadhna. 

Biodh gach litir us oilo air a seoladh gu 

PUBLISHERS MAC-TALLA, 
Sydney, Cape Breton. 

DI-HAOINE, IUN 23, 1901. 

Tha sinn a' leughadh o am gu am 
mu airgead a bhi 'ga chur air adhart 
do Ottawa le daoine rinn eucoir uair 
no uair-eigin air lucbd-na-cusbuinn. 
Tha iad a deanamh sin airson faothach-
adh a thoirt d' an cogais, a tha 'gan 
sior-dhiteadh, agus's e "airgead-cogais" 
a theirear ris an airgead sin. Tha cuid 
de na suimeannan a tha air an cur air 
adhart suas anns na miltean dolair, 
agus chuir aon duinc glan-onorach air 
adhart aon sent, a chis bu choir dha 
phaigheadh air peansail a cheannaich 
e anns na Staidean, agus nach do 
sheall e do fhear na cusbuinn nuair a 
bha e tigh'nn thar na criche. Tha a 
bhi leughadh nam fiosan so ag urach-
adh 'sa neartachadh ar creideamh 
anns a' chinne-daonna. Bidh sinn o 
so a mach a feuchainn ri bhi beb anns 
an d6chas gu'm buail an t-aithreachas 
iadsan nach 'eil a' paigheadh Mmc-
T A L L A , agus gu 'm faod an t-airgead a 
bu choir a bhi againn foimhe so ar 
ruigheachd "an deigh mhoran laith-
ean" an riochd airgead-cogais. 

Tha e gle choltach nach teid moran 
mhios seachad gus am bi aig muinntir 
Nobha Scotia ri parlamaid ur a thagh-
adh. Tha iomadh comharra ri fhaic-
inn, agus nam measg uile cha 'n eil 
aon is cinntiche nochdas ciod a tha 
tighinn na mar a tha na paipearan-
naigheachd taobh air thaobh a' cur 
am beachdan an ceill—paipearan an 
darra taoibh ag innse cho math's cho 
ro-mhath 'sa tha riaghladh Mhoraidh, 
agus cho mi-chiatach 'sa bhitheadh e 
a chur a dreuchd ; agus paipearan an 
taoibh eile a' cur an ceill cho math 'sa 
tha an daoine fein, cho olc 'sa tha an 
duthaich aig an am air a suidheach-
adh, agus cho iomchuidh 'sa bhitheadh 
e daoine chur a. stigh anns am biodh 
firinn us onair, agus a chuireadh a 
cuisean air adhart le gliocas agus lo 
ceartas. Bu mhath an gnothuch nam 
biodh na paipearan agus iadsan air 
son am bi iad a tagradh aig a leithid 
so de dh' am, ag innse na firinn agus 
na firinn a mhain. Tha iad anns an 
d6igh so fad air thoiseach air mar a 
bha iad fichead no da fhichead 
bliadhna air ais ; ach cha 'n eil duine 
ceart sam bith nach aidich gu bheil 
iad feumach air tuilleadh adhartais, 
agus mar is luaithe thig an t-adhartas 
sin orra gur aim is fhearr. 

Tha Righ Iomhar, on thainig e dh' 
ionnsuidh a' chruin, a' nochdadh glioc-
ais aim a bhi cur roimlio anns gach cuis 
leantuinn air an t-slighe air an do dh' 
imich a rnhathair roimhe, no a reir 
mar a chomhairlich i dha nuair bu 
bhe6 i. An so tha e fcoirt deagh eisim-
pleir do iomadh oganach mor-as-fhein 
a tha fouchainn ri ghliocas a nochd­
adh air doigh a tha calg-dhireach an 
aghaidh sin. Ts iomadh spalpaiie beag, 
a tha fhathast gun bhlasad air aran a 
chosnaidh fhein, a bhiodh air a tham-
ailteachadh gu dona na 'n saoileadh 
daoinc gu robh e ann an tomhas beag 
no mor air chomhairlo "na caillich" 
no "a' bhodaich"—mar a dh'ainmich-
eas e, gu mi-mhodhail, 
at hair. 

mhathe 

T H A an t-Ard-riaghladh an deigh 
Comhnardan Abrahaim a cheannach, 
agus tha iad ri bhi air an cur fo clmr-
am baile Chuebec. Is ann air na 
Comhnardan so a chuireadh am blar a 
choisirm a' chuid mu dheireadh de 
cheann a tuath America do na Breat-
unnaich. B'e am blar mu dheireadh 
a' chuireadh ann an America eadar 
Breatunn agus an Fhraing; bha na 
ceannardan air gach taobh, "Wolfe 
agus Montcalm, air am marbhadh 
ann, agus tha an dearbh kite anns an 
do thuit gach fear dhiubh air a 
chomharrachadh a mach gus an latha 
'n diugh air Comhnardan Abrahaim. 
Bha e ceart gu leor do 'n ard-riaghladh 
ceithir fichead mile dolair a phaigh­
eadh air son aite tha cho iomraiteach 
ann an eachdraidh na duthcha. Tha 
aon ait eile ann an Canada air am bu 
choir do 'n riaghladh seilbh fhaotainn 
fhad 'sa ghabhas sin deanamh. 'Se 
an t-aite sin Louisbourg. B' e am 
baile sin a bhi na dhaighneachd cho 
laidir a rinn e comasach do 'n Fhraing 
greim a chumail air Canada cho fada 
'sa rinn i, agus b'e a ghlacadh anns a' 
bhliadhna 1758 a rinn e comasach do 
na Breatunnaich Cuebcc a ghlacadh 
bliadhna 'n deigh sin. Bu choir, air 
an aobhar sin, larach seana bhaile 
Louisbourg a bhi air a chumail gu 
curamach mar chuimhneachan air aon 
de na gniomharan mora a choisinn 
dhuinn ar n-Impireachd. 

Bha coinneamh aig Conservatives na 
siorrachd anns a bhaile Di-mairt. 
Bha Cailean Mac-Fhioncrhain agus 
Eanruic Domhnullach air an ainm-
eachadh gu ruith air son parlamaid 
na roinne aig an ath thaghadh. Cha 
robh an dithis so toileach ruith, agus 
air an aobhar sin chuireadh seachad 
an t-ainmeachadh gus an deigh a' 
chruinneachaidh a tha gu bhi aig a 
phairtidh an uine ghoirid ann a 
Halifacs. 

Cha 'n eil am barr cruithneachd gu 
bhi cho math anns an Fhraing air an 
fhoghar sa tighinn 'sa b' abhaist dha 
bhi bliadhnaichean roimho so. Bidh 
barr na duthcha air fad mu dha fhich­
ead millean buiseal goirid air barr na 
bliadhna 'n uiridh. Cha 'n eil fhipS 
nach dean so cuideacbadh le tuathan-
uch Mhanitoba's an Tal­ l in 
am bi, a reir gach coltais, barr cho 
math 'sa bh' aca o chionn aireamh 
bhliadhnaichean. 

acndair air $ o u o * 

Tha Cotaichean-uaehdair air an creic an stor-
aichean eile air pris moran na 's aircle na so, 
nach eil faisg cho math ris, ann an aodach 
no ann an deanamh. 

GOTAICHEAi A 'S FHEARR 

MR PRISEAN EILE. 

- $5.75? $7.5ft $8,00, $12. 

AN STOR 

IftllJl'SSl 1 1 
? air Sraid Shearloh 

GU IANUARAiDH 1, 1901-
Urrasachadh an greim $32,332,908.00 
Teachd-a-stigh 1,392,870.43 
Earras 7,799,983.89 
Airgead air laimh 505,54-6.25 
Luach-airgeid gach ni a tha air a chur air leth air son 

tearuinieachd nam " policies" = = $1,505,546.25 

11. H I S ; Halifax, 
Manager anns na 

Roinnean Iocbdrach. 

T H E_ 

Luc!id=gnothuich an Ceap 
Brea tunn : 

I A I N M A C NEILL, Sidni. 
A. W . WOODILL, 
J. W . E D W A R D S , Glace Bay. 

cotia rurnishins: v 
A chuideachd a's motha tha 'n Canada 
air son deanamh us creic 

- L I M I T E D . 

T H A STOC MOR D A O N N A K A G A I N N A I R L A I M H 
' N A R T A I G H - C E A N N A C H D A I R 

Sraid Shearlot, Sidni. 
Ths, sinn a' creic gach seors' innsridh air an cuirear feum am broinn taighe. 

Tha ar prisean cearfc. Taghail againn. 
" Ceannaich o 'n Chuideachd a's Motha, 's caomhain t ' a i rgead ." 

Ma tha thu air son 

bhi agad, ceannaich bho 

JP. FALCOITEE Sc SOK" 
Tha sinn a' fosgladh luchd car de charbadan dhe gach seorsa an ceann 

ah-uile dha no tri sheachdainean. Tha sinn a toirt barr air each athaobh 

FASAIN, D E A N A M H , BUAINEAD us PRISEAN 

nan carbadau a tha sinn a croic. Agus tha sin a cheart cho fior mu 'n 
acuinn, mu 'n bhathar each, mu na truncaichean's mu na maileidcan a 
tha sinn a creic. F. Falconer & Son. 

Sraid Shearlot, Sidni, C. B. 

Naigheachdan. 

Chaidh ruuileann-sabhaidh 'na teine 
ann am Bathurst, N. B., toiseach na 
seachdain 'sa chaidh; B' fhiach a 
mhuileann's am fiodh a chaidh a losg-
adh mu thri fichead mile dolair. 

Tha aon dhiubhsan a tha 'togail an 
rathaid-iaruinn ann an siorrachd Inbh-
irnis ag radii nach fhada gus am bi 
ceithir meinnean guail air am fosgladh 
ann am Broad Cove. Bidh an gual 
air a ghiulan gu Port Hastings, fat-
am bi laimhrig mhor air a togail aig 
am bi e air a chur air na soithichean. 

Tha cas a Chuimeinich—an cas a 
bha air fheuchainn 'san earrach aig 
cuirt fir-ceartais ann an Sidni—a 
nis aig a' chuirt mhoir, agus bidh 
fhios co-dhiu tha e ciontach no neo-
chiontach an ceann latha no dha. 
Bha an cas a bha air fheuchainn 
ann an Sidni Tuath, 'sa bha air 
a chur a dh' ionnsuidh na cuirte 
moire, air a thilgeadh a mach leis a' 
ghrand jury. 

Bha droch theine ann am Bridge­
port oidhche Di-sathairne s'a chaidh. 
Th6isich e anns an st6r aig Moireas-
dan & Mac-Cormaic, taillearan. Sgaoil 
e gu bras, agus bha an stor, 's an tigh 
a bha ri taobh—an tigh aig I. L. 
Mac-Gilleain—agus am priosan, a bha 
astar beag uapa, air an losgadh gu 
lar. • Cha 'n eil fhios ciamar a thdis-
ich an teine. Tha an call air a mheas 
aig tri mile dolair. 

O thoiseach Iulaidh, an uiridh, gu 
deireadh Aprail, am bliadhna, bha 
luach $17,530,556 de dh' or air a 
chur air falbh a Canada. Chaidh a' 
mhor chuid de sin do na Staidean. 
Anns na deich miosan ceudna bha 
luach beagan thairis air ceithir mill-
ean dolair de ghual bog air a chur air 
falbh as an duthaich, agus bha luach 
faisg air ceithir millean dolair de 
ghual cruaidh air a thoirt innte. Bha 
air a chur air falbh de luaidhe 'san 
uine sin, fiach $2,123,766 ; de nickel, 
$859,720; de chopar, $2,046,258; 
agus de dh' airgead, $5,032,889. 

Chuir an t-arm Breaturmaeh air-
eamh sliaighdearan dhachaidh o chioun 
ghoirid — saighdearan a bha nan 
inchd-faire air na campaichean agus a 
thuit nan cadal, mar so a cur beatha 
an airm gu leir ann an cunnart mor. 
Fhuair iad so bho thri gu deich bliadh­
na anns a phriosan. Dh' fhaodteadh, 
a reir an lagha, peilear a chur annta, 
ach o'n a bu chogadh so a bha gle 
chruaidh air na daoine bochda, agus 
iad air an claoidh gu mor leis gach 
cruadal—teas an latha agus fuachd na 
h-oidhche—chunnaic ceannardan an 
airm freagarrach an leigeil as l e 'm 
beatha. 

Tha muinntir Ghlace Bay, an aite 
soillseachadh nan sraidean a thoirt do 
chuideachd, mar a tha iad a dcanamh 
ami am bailtean eile, a' dol a ghabh-
ail airgeid an iasad air son innealan 
electric a cheannach leis an deanar sin 
air an cosd fein. Agus cha 'n eil 
teagamh, ma nithear an gnothuch ob-
rachadh gu ciiramach, nach caomhainn 
iad airgead le sin a dheanamh. Tha 
iad anns an ni so a leantuinn an 
ceumannan sluaigh baile-mor Ghlasa-
cho, aig am bheil soillseachadh am 
baile fein, carbadan na sraide, agus 
goireasan eile dhe 'n t-se.6rsa sin, 'nan 
lamhan o chionn iomadh bliadhna, 
agus sin le buanachd mhor dhaibh 
fein. Tha Glasacho, gun teagamh; 
air aon de na bailtean mora a's fhearr 
riaghladh a tha air an t-saoghal. Tha 
sinn an d6chas gum bi an ceart ni fior 
mu bhaile beag Ghlace Bay, 

Tha a' chuirt mhor 'na suidhe air 
an t-seachdain so. Tha uiread, mur 
eil barrachd, chasan air a boulaobh 'sa 
bha aig aon am riamh roimhe, agus 
cha 'n eil e idir coltach gu 'n urrainn-
ear crioch a chur orr' uile, mur suidh 
a' chuirt na 's fhaide na's abhaist. 

Tha na mathain a' deanamh call 
mor am rneasg nan caorach an ceaim 
a tuath an eilein so. Tha iad air fas 
cho dalma's gu bheil iad a toirt as 
deigh nan caorach air a' mheadhon-
latha. Bu choir ionnsuidh a thoirt 
air cur as do na beothaichean beisteal 
so, oir cha 'n eil bliadhna dol seachad 
gun iad a dheanamh call mor am 
measg nan treud. 

Tha fosgladh an rathaid - iaruinn 
agus na meinne guail an deigh dusg-
adh mor a dheanamh air baile beag 
Phort Hood, ceanna-bhaile siorrachd 
Inbhirnis. Tha a' mheinn air a h-ob-
rachadh gu bras, agus aireamh mhor 
dhaoine 'gan cosnadh innte. Tha 
taighean agus stbraichean ura 'gan 
togail, agus tha coltas beothachaidh 
air a bhaile nach robh air o chionn 
iomadh bliadhna. 

Leth-cheud bliadlma air ais dh'fhag 
fear Mathanach a dhachaidh ann an 
St. Ann's, agus cha chualas guth no 
iomradh air aims an uine sin. O 
chionn da bhliadhna chaidh brathair 
dha do 'n Chlondaic. Choinnich e air 
gill' 6g, leth-Innseanach, anns an duth­
aich sin agus bhruidhinn e ris a ghille 
aim an Gailig. Thuirt an gille ris na 
'n tigeadh e gu taigh athar comhla ris 
gu 'm bruidlmeadh athair Gailig gu 
leor. Chaidh e comhla ris a ghille 
agus fhuair e mach gum b' e fear an 
taighe a bhrathair,—a cheud shealladh 
a chunnaic fear seach fear dhiubh dhe 
cheile aim an leth-cheud bliadhna. 

Tha na Gaidheil Earraghaidhealach 
o chionn da sheachdain ag ionusach-
adh cleasachd airm aig Abhainn 
Bhaddeck, far an abhaist daibh a 
bhith mu 'n am so gach bliadhna. 
Bidh iad a' fagail a' champa ain mair-
each. Ged a tha a' bhuidheann so air 
a cur air leth mar reiseamaid Gh&idh-
ealach, agus ged is Gaidheil gu ire bhig 
gach duine dhe na th'innto cha'n eil iad 
air an comharrachadh o na reiseam-
aidean Gallda le suaicheantas sam bith 
ach bonaid ghorra Ghlinngaraidh. Bu 
choir do mhuinntir Cheap Breatunn 
feuchainn ri airgead a chur cruinn air 
son an eideachadh gu h-iomlan anns 
an deise Ghaidhealaich; na 'n deante 
sin tha sinn a creidsinn gu 'm biodh 
an 94mh air aon de 'na buidhnean a 
b' fhearr a bhiodh an Canada. 

Bha Talla nan Daoin' Oga cho lan 
'sa chumadh i oidhche Di-luain, agus 
bha'gach aon a bha lathair lan riar-
aichte dol dhachaidh. Tha Miss Ami 
Mhoraidh na ban-6ranaiche bhinn, 
agus tha na h-eachdraidhean 's na 
sgeulachdan beaga bhios i 'g innse mu 
na h-6rain a bhios i a' seinn, fior 
thaitneach. B' 6rain Albannach a 
sheinn i uile, agus b' orain Ghailig a 
dha dhiubh—"A chuthag," agus "Gun 
chrodh, gun aighean." Cha 'n eil i 
fhathast ach ag ionnsachadh na Gailig, 
agus air na h-orain a sheinneas i 'sa 
chainnt sin gheibhear beagan de bhlas 
na Beurla, ach 'se fior bheagan; agus 
mur eil sinn am mearachd, thug an 
da oran a dh' ainmicheadh uiread 
toileachaidh do 'n chuideachd a bha 
cruinn ri da oran sam bith eile sheinn 
i. Oidhche Di-mairt bha Miss Mhor­
aidh ann an Glace Bay, far an do 
choinnich tigh lan eil' i. Tha sinn 
toilichte chluinntinn gu bheii i an 
diiil cuairt eile thoirt an taobh so air 
an ath shamhradh. 

Ih ort 

Wargan mar a learns % 
Larigans olla-chairte air $1.10—blia iad 
roimhe so $1.75. Dongola Bals, le buirm 
dhubailte, air $1.15—tlia ceannaichean 
eile faotainn $1.75 orra. Da phaidhir de 
shocsaichean eloimhe air cairteal dolair, 
agus am paidhir bhrog a's fhearr a chuir 
thu riamh air do dha chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an caiseart, 
agus theid sinn an urras air gach paidhir 
a chreieeas sinn. 

fBATHAR CRUAIDH 
SOITHEACH-COCAIREACHD 
FAINT agus OLLA 
UIDHEAM' SAOIRSNEACHD 

Tha sinn a' creie air na prisean a's isle. 

Tha sinn a' cumail 

gaeli seorsa : : : : 

Telephone 223. 
Feb. 20, '01—lyr 

1 ^ 

Sydney Hotel Block. 

\ / 

D e a 1 b h a d a i re a n, 
Seomar Dhealbh os eiorm Stor Aonghais Mliic Guaire 

OBA1R MHATH AIR A DEANAMH AN 

EALAMHACHD AIR PR IS REUSANTA 

i c a r n = / o r d a i d h i 

Qafreadairean €4& •» » * 

i^Seorsachan eile air $1.75, $4.00, $5.00, agus suas. 
Theid sinn an urras orra uile. 

W "Q.f\T^T^0i\irk Stor Sheudan us 
A . D ^ Z d l i b U I l ^ . Ghloineaohan Sula. 

Sraid Shearlot, Sidni. 

Amhers t , N. S. 

A Chuideachd Ghriasachd a's Ilotha tha *s na 
Roinnean Iseal. 

Tha ar Brogan, agus gach seorsa csiseirt a tha sinn a deanamh, an deigh ainm 
mor fhaotainn. 

Tha Mr. D. F. Domhnullach, a Stellarton, a' cur cuairt os ar leth air Ceap 
Breatunn's taobh an ear Nobha Scotia, uair 'san raidhe. Ann am baile Haiifacs 
tha sinn a' cumail aig 153 Granville Street. 


